

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՍԵՊՏԵՄԲԵՐԻ 30-Ի N 1600-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ ԿԳՄՍ նախարարության ենթակայությամբ գործող մի շարք պետական ոչ առևտրային կազմակերպություններին հատկացնել կապիտալ դրամաշնորհներ: Այդ կազմակերպություններն են.
1. «Եղվարդի N 1 ավագ դպրոց» ՊՈԱԿ,
2. «Արարատի ավագ դպրոց» ՊՈԱԿ,
3. «Ա. Երզնկյանի անվան Երևանի N 118 ավագ դպրոց» ՊՈԱԿ,
4. «Երևանի Մ. Քաջունու անվան հ. 54 ավագ դպրոց» ՊՈԱԿ,
5. «Մարտունու Տ. Աբրահամյանի անվան ավագ դպրոց» ՊՈԱԿ,
6. «Երևանի Մ. Գալշոյանի անվան հ. 148 ավագ դպրոց» ՊՈԱԿ,
7. «Երևանի Գ. Գյուլբենկյանի անվ. թիվ 190 ավագ դպրոց» ՊՈԱԿ,
8. «Աբովյանի կրթահամալիր» ՊՈԱԿ,
9. «Սևանի Մեսրոպ Մաշտոցի անվան N 1 հիմնական դպրոց» ՊՈԱԿ,
10. «Երևանի լսողության խանգարումներ ունեցող երեխաների հատուկ կրթահամալիր» ՊՈԱԿ:
Նախագծով նախատեսվում է նաև փոփոխություն կատարել ՀՀ կառավարության 2021 թվականի սեպտեմբերի 30-ի N 1600-Ն որոշման մեջ՝ խմբագրելով Հավելված N 10-ի Աղյուսակ 2-ը:
Ընթացիկ իրավիճակը և խնդիրները.
Նախագծի անհրաժեշտությունն ելնում է այն հանգամանքից, որ մի շարք հանրակրթական ուսումնական հաստատություններ ունեն մասնակի նորոգման կամ գույքի ձեռքբերման կարիք: Միաժամանակ, տվյալ հաստատությունները պահպանման ծախսերի կատարման համար վերջին տարիներին ստացած պետական ֆինանսավորումներից ունեն խնայված միջոցներ: Հանրակրթական հաստատությունները ՀՀ պետական բյուջեից ֆինանսավորվում են բյուջետային ծախսերի տնտեսագիտական դասակարգման «Սուբսիդիաներ ոչ ֆինանսական պետական կազմակերպություններին» հոդվածով: ՀՀ կառավարության 2003 թվականի դեկտեմբերի 24-ի N 1937-Ն որոշմամբ հաստատված «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման» կարգի 3-րդ կետով արգելվում է սուբսիդիայով հատկացված գումարն ուղղել կապիտալ ակտիվների ձեռքբերմանը: Խնայված միջոցներն կապիտալ ծախսերին ուղղելու նպատակով՝ Նախագծով նախատեսվում է այդ միջոցներն փոխանցել Հայաստանի Հանրապետության պետական բյուջե՝ որպես «Նախորդ տարիների՝ ՀՀ պետական բյուջեից ծախսերի ֆինանսավորման նպատակով հատկացված գումարների (բացառությամբ փոխառու միջոցների) վերադարձից մուտքեր», ապա կապիտալ դրամաշոնրհների պայմանագրերով հատկացնել դպրոցներին:
«Եղվարդի N 1 ավագ դպրոց» ՊՈԱԿ.
Եղվարդի N 1 ավագ դպրոցն ունի լոկալ ջեռուցման համակարգ՝ չուգունե մարտկոցներով: Ջեռուցման խողովակների վատթար վիճակի պատճառով ջերմային ցանցում ջրի ճնշման տատանումների հետևանքով համակարգի հատվածի որոշ հատվածներում տեղի են ունենում ջրի արտահոսքեր և հեղեղումներ:	Առկա է մարտկոցների եռակցված հատվածներում և ջերմային ցանցի զանգվածային արտահոսքերի վտանգ: Մասնագետների կողմից կատարված դիտարկումների համաձայն՝ վթարներն առաջանում են ջերմային ցանցի մաշվածության, մետաղյա խողովակների ժանգոտվածության, քայքայման և ժամկետանց լինելու հետևանքով (համակարգը գործարկվել է 2006թ.-ին): Այսպես, անհրաժեշտ է կատարել դպրոցի ջերմային ցանցի վերանորոգում:
ՀՀ օրենսրդությամբ պահանջվող նախագծանախահաշվային փաստաթղթերը (դրական փորձագիտական եզրակացությամբ) առկա են /փաստաթղթերը կցվում են/:
Նախագծով նախատեսվում է դպրոցին հատկացնել 20,380.6 հազար դրամ գումար (համաձայն փորձաքննված նախահաշվի):
«Արարատի ավագ դպրոց» ՊՈԱԿ
Դպրոցն ունի նորոգված հանդիսությունների դահլիճ, սակայն նստարանները հնամաշ են օգտագործման համար ոչ պիտանի: Բացի այդ, անհրաժեշտություն է առաջացել ձեռք բերել համակարգչային տեխնիկա (համակարգիչ և պրոյեկտոր): Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
 Նախագծով նախատեսվում է դպրոցին հատկացնել 1,988.0 հազար դրամ գումար:
«Ա. Երզնկյանի անվան Երևանի N 118 ավագ դպրոց» ՊՈԱԿ
Դպրոցում սովորողների թվի ավելացման հետևանքով դպրոցի 2-րդ մասնաշենքում ուսումնական գործընթացը կազմակերպելու համար անհրաժեշտություն է առաջացել ձեռք բերել գրասեղաններ և պահարաններ: Անհրաժեշտ գույքի ձեռքբերման համար կատարվել է գնային հարցում 3 կազմակերպությությունից: Ստացված գնաին առաջարկների հիման վրա /փաստաթղթերը կցվում են/ որոշվել են գույքի միջինացված արժեքները և կազմվել է հետևյալ նախահաշիվը.
	Գույքի տեսակը
	Քանակը, հատ
	Միավորի արժեքը, ՀՀ դրամ
	Ընդհանուր արժեքը, ՀՀ դրամ

	պահարան
	6
	60,000.0
	360,000.0

	գրասեղան
	6
	33,000.0
	198,000.0

	Ընդամենը
	558,000.0



Հաշվի առնելով վերոգրյալը՝ Նախագծով նախատեսվում է դպրոցին հատկացնել 558.0 հազար դրամ գումար:
«Երևանի Մ. Քաջունու անվան հ. 54 ավագ դպրոց» ՊՈԱԿ 
Դպրոցում «Նախնական զինվորական պատրաստվածություն» առարկայի պատշաճ անցկացման նպատակով՝ անհրաժեշտ է նորոգել դասասենյակը (նախատեսվում են ընթացիկ նորոգման (ներքին հարդարման) աշխատանքներ) և ձեռք բերել «Նշանակետ-ՄՄ» էլեկտրոնային հրաձգային  վարժասարքային համալիր, որը դպրոցի աշակերտներին հնարավորություն կընձեռի ռազմարվեստի գիտելիքներին տիրապետելու համար: «Նշանակետ-ՄՄ» վարժահամալիրն ապահովում է «ԱԿ-74» հրաձգային զենքից հրաձգության վարժանք՝ ձայնային և տեսադաշտի ու թիրախների իմիտացիայով: Այն թույլ է տալիս.
· իմիտացնել հրաձգության տարբեր սյուժեներ օրվա տարբեր ժամերին,
· օգտագործել տարբեր տիպի թիրախներ, այդ թվում` շարժվող և իրականացնել հրաձգություն տարբեր վիճակներից,
· հաշվի առնել նշանառու կրակոցի վրա ազդող կարևոր գործոններ (քամի, մթնոլորտային ճնշում, գրավիտացիա),
· իմիտացնել կրակոցը, զենքի հետահարումը և թիրախի խոցումը` հաջող կրակոցի դեպքում,
· ուսումնական պատրաստության (ատեստավորման) արդյունքները պահպանել տվյալների բազայում:
 Վարժահամալիրի պատրաստման հեղինակային իրավունքը պատկանում է Երևանի Մաթեմատիկական Մեքենաների Գիտահետազոտական Ինստիտուտին, որից էլ այն ձեռք է բերվելու դպրոցի կողմից: ԵրՄՄԳՀԻ-ն ներկայացրել է նաև իր գնային առաջարկը, համաձայն որի՝ վարժամալիրի արժեքը կազմում է 4,800.0 հազար դրամ: Բոլոր փաստաթղթերը կցվում են:
 Հաշվի առնելով վերոգրյալը՝ Նախագծով նախատեսվում է դպրոցին հատկացնել 4,800.0 հազար դրամ գումար:

«Մարտունու Տ. Աբրահամյանի անվան ավագ դպրոց» ՊՈԱԿ
Դպրոցի բնականոն աշխատանքի և ուսումնական պրոցեսի արդյունավետ կազմակերպման համար անհրաժեշտ է ձեռք բերել որոշակի հիմնական միջոցներ (անվտանգության համակարգ, տպիչ սարք և այլն): Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
Նախագծով նախատեսվում է դպրոցին հատկացնել 450.0 հազար դրամ գումար:

«Երևանի Մ. Գալշոյանի անվան հ. 148 ավագ դպրոց» ՊՈԱԿ
Դպրոցն ունի արտաքին տարածք՝ խոտածածկույթով: Բակի բարեկարգման համար հնարավորություններ ստեղծելու, ինչպես նաև բարձր խոտի պատճառով հրդեհային իրավիճակներից խուսափելու նպատակով՝ դպրոցին անհրաժեշտ է ձեռք բերել սղոց և խոտ հնձիչ: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
Նախագծով նախատեսվում է դպրոցին հատկացնել 140.0 հազար դրամ գումար:

«Երևանի Գ. Գյուլբենկյանի անվ. թիվ 190 ավագ դպրոց» ՊՈԱԿ
Դպրոցում երկրորդ համակարգչային կաբինետի կահավորման համար անհրաժեշտություն է առաջացել ձեռք բերել 4 դյուրակիր համակարգիչ: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
Նախագծով նախատեսվում է դպրոցին հատկացնել 976.0 հազար դրամ գումար:

«Աբովյանի կրթահամալիր» ՊՈԱԿ
Անհրաժեշտություն է առաջացել դպրոցում իրականացնել վերանորոգման աշխատանքներ, մասնավորապես՝ դահլիճի, սանհանգույցների վերանորոգում, որոշ հատվածների ջեռուցման համակարգերի կառուցում, նախամուտքի հիմնանորոգում, ներքին և արտաքին հարդարում, էլեկտրատեխնիկական մասի վերանորոգում և այլն: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն նախագծանախահաշվային փաստաթղթերի մշակման արժեքը կազմում է 5,345.6 հազար դրամ, իսկ այդ փաստաթղթերի փորձաքննության արժեքը՝ 481.1 հազար դրամ:
Հաշվի առնելով վերոգրյալը՝ Նախագծով նախատեսվում է դպրոցին հատկացնել 5,826.7 հազար դրամ գումար (= 5.345.6+481.1):

«Սևանի Մեսրոպ Մաշտոցի անվան N 1 հիմնական դպրոց» ՊՈԱԿ 
Դպրոցն ամբողջությամբ հիմնանորոգվել է 2015-2018թթ. ՀՀ Գեղարքունիքի մարզպետարանի պատվիրատվությամբ: Դպրոցն անհրաժեշտ ապահովել նոր գույքով և տեխնիկայով: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
Նախագծով նախատեսվում է դպրոցին հատկացնել 14,532.0 հազար դրամ գումար:

«Երևանի լսողության խանգարումներ ունեցող երեխաների հատուկ կրթահամալիր» ՊՈԱԿ
Կրթահամալիրի բնականոն գործունեության ապահովման համար անհրաժեշտ  է ձեռք բերել համակարգչային տեխնիկա (համակարգիչ, տպիչ սարք, պրոյեկտոր) և գրատախտակներ: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա /փաստաթղթերը կցվում են/:
 Նախագծով նախատեսվում է դպրոցին հատկացնել 709.4 հազար դրամ գումար:
Նախագծով նախատեսվում է նաև փոփոխություն կատարել ՀՀ կառավարության 2021 թվականի սեպտեմբերի 30-ի N 1600-Ն որոշման մեջ՝ խմբագրելով Հավելված N 10-ի Աղյուսակ 2-ը: Նշված որոշմամբ գումար է հատկացվել Համաշխարհային Բանկի կողմից ֆինանսավորվող «Կրթության բարելավում» ծրագրի շրջանակներում վերանորոգվող ավագ դպրոցներին գույքով ապահովման համար: Որոշման Հավելված N 10-ի Աղյուսակ 2-ով հաստատվել է այն գույքի և պարագաների Բաշխման ցանկը, որոնք պետք է ձեռք բերվեին ավագ դպրոցների պատվիրատվությամբ: Դպրոցների կողմից հայտարարված գնման մրցույթները բազմիցս չեն կայացել Բաշխման ցանկում նշված միավորի գնի և ներկայիս իրավիճակում առկա շուկայական գների տարբերության պատճառով: Դպրոցներին տարբեր կազմակերպությունների կողմից ներկայացված գնային առաջարկները տարբերվում են նաև ըստ մարզերի /գնային առաջարկները կցվում են/: Կազմվել է նաև գնային առաջարկների ամփոփ աղյուսակ /կցվում է/:
Հաշվի առնելով վերոգրյալը և նպատակ ունենալով հնարավորություն տալ դպրոցներին ստացված դրամաշնորհային գումարների շրջանակներում ձեռք բերելու գույքը ավելի բարձր արժեքով, քան նախատեսված է որոշմամբ՝ համապատասխանաբար նվազեցնելով քանակները՝ Նախագծով նախատեսվում է խմբագրել Բաշխման ցանկը՝ հեռացնելով Աղյուսակում առկա «Միավորի գինը /դրամ/», «քանակը» և «ընդհանույր արժեքը /հազ. դրամ/», ինչպես նաև «ԲԱՇԽՎՈՂ ԳՈՒՅՔԻ / ՊԱՐԱԳԱՆԵՐԻ ԸՆԴՀԱՆՈՒՐ ՔԱՆԱԿԸ, հատ» և «ԲԱՇԽՎՈՂ ԳՈՒՅՔԻ / ՊԱՐԱԳԱՆԵՐԻ ԸՆԴՀԱՆՈՒՐ ԱՐԺԵՔԸ, հազ. դրամ» սյունակները:

Կարգավորման նպատակը և բնույթը. 
         Որոշման նախագծի ընդունմամբ մի շարք հանրակրթական ուսումնական հաստատություններ հնարավորություն կունենան կապիտալ ծախսեր կատարելու իրենց խնայողություններ հաշվին:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության համար առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ, Հայաստանի Հանրապետության կառավարության 2021 թվականի սեպտեմբերի 30-ի N 1600-Ն որոշման մեջ  փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում նախատեսվում է եկամուտների և ծախսերի ավելացում 50,360.7 հազար դրամի չափով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-ր կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ՝ ապահովել դրանց ամբողջական հագեցումը անհրաժեշտ գույքով և սարքավորումներով»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



